
Moin, leev Toehorers,

ansiik sall ik ja an disse Stee 'n Spolbericht van de 1. Mannskupp van Kickers Emden geven.
Man dat kann ik ok disse Week neet. Dat lesd Week ansette Spol tegen Langenhagen kunn
neet anfleit worden, wall de Mannskupp ut de Vorstadt van Hannover neet andreten siind. Ok
dat Spo6l in de Oberliga Neddersassen van Kickers Emden tegen de 2. Mannskupp van VFL
Osnabriick disse Weekenenn word neet utdragen. Osnabriick deit neet antreden, wolen for 'n
Spol, wor dat na hor Menen blot um Speck un Bohnen - also um Nichts - geiht, keen Kdsten
utgeven.

Dorum freit mi, dat de Spolers un Trainer van Kickers Emden dat klaar kregen hebben,
Saterdag um Klock 2 'n Spol tegen de Bezirksligist RSV Emden dorfohrt worden kann. Dat
Spol word up de Platz van RSV in de Stadtdeel Constantia utdragen. Toestann komen is dat
Friindskuppsp6l, so as man hort, dor Thilko Boekhoff, de lesd Jahr noch for Kickes uplopen is
un nu for de RSV spolt. RSV hett dit Jahr ok keen Spol ofsolveert. Se mutten an 4. Mart tegen
Blau-Witt Borssum spdlen. An disse Dag sall Kickers tegen de siik in Insolvenz befinnenen
Mannskupp van Nordhorn spdlen. Biin gespannt, wo beid Spolen utgahn.

In de Kickers-Fan-Forum word immer weer diskuteert, wat all in de lesd Jahren skeev gahn is
aber ok, wo man Kickers mit Aktionen helpen kann, dormit Deiten (Geld) in de Kasse komen.
De Phantasie kennt bi eenigen Fans keen Grenzen. Ik finn dat moi, dat Kickers immer noch
Fans hett, de siik for de Vereen insetten. Un ik biin seker, dat se bi de Stang blieven un de
Mannskupp in de komende Saison in de Landesliga ok diichtig unnerstiitzen. Un so heel wiet
is dat ja neet mehr. De paar Maand overstahn de Fans ok, ok wenn Kickers blot of un toe
spolt.

De Spolers, de siik Kickers in de Wintersaison ansloten hebben, de doent mi allerdings leed.
Aber maken kann man nu nix mehr. Trainer Uwe Groothuis sall wall dat best drut maken,
dormit de Freid an Foetballspolen bi Kickers neet verloren geiht.

Nu 'n Bietje toe de U15 van Kickers Emden. In de Winterpaus hat de U15, de in Landesliga
spolt, dree Spdlers verloren, aber ok twee Neeien kregen, da hett de Trainer Joachim Harberts
mitdeelt. Beid Neeien blieven bi hor Vereenen JSG Brookmerland, spolen aber for Kickers.
Dat hannelt siik um de Stormer Tido Janssen un de Torwart Alexander Bartels.

Ja, de Jogdarbeid (Jugendarbeit) bi Kickers is heel bestens. Un ik hoop, dat dat ok so blifft.

So, nu toe Schluss noch 'n Foetballwitz.

Een Foetballmannskupp fliiggt eerstmaals mit 'n Fleger (Flugzeug). Ut Langwiel fangen de
jung Fenten an, in de Maskin mit de Ball toe spolen. De Pilot kann de Maskin bold neet mehr
hollen un stiirt de Funker na achtern. Na twee Meniiten is Ruh. ,,Wo hest du dat dann
maakt?*, fraggt de Pilot. ,,Na, ja,” meent de Funker, ,,ik hebb seggt. Jungs, dat is so moi Weer
buten, spdlt doch vor de Dor!*

So, leev Toehorers van Radio Oostfreesland,

ik hoop, Joe hett dat Plattdiitsk gefallen, denn mien Motto heet ja alltied,
plattdiitsk diirt nettso as Kickers Emden — neet unnergahn.

Bit anner Maal

